Uimh. 7.
O. 29, r. 7


BANNA CHUN COSTAIS AN BHANCHÉILE A URRÚ.


Bíodh a fhios ag cách ón ngníomhas seo go bhfuilimidne, A.B. as etc., P.Q. as
etc., agus R.S. as etc., gafa faoi cheangal docht ag Máistir na hArd-Chúirte i suim phionósach ... euro atá le híoc le X.Y., aturnae thar ceann C.B., agus i ngeall lena híoc go hiomlán agus go hionraic go bhfuilimid dár gcur féin, ár n-oidhrí, ár seiceadóirí nó ár riarthóirí, agus gach duine dínn, faoi cheangal docht leis an ngníomhas seo i leith an iomláin.
Arna shéalú lenár séalaí.
Arna dhátú an ...... lá de ....... 20 .... .
De bhrí go bhfuil cúis áirithe ar feitheamh anois san Ard-Chúirt idir A.B., achainíoch, de pháirt, agus C.B., freagróir, den pháirt eile.
Agus de bhrí, le deimhniú faoina láimh a rinneadh sa chúis an .... lá de .... 20 ...,
gur dheimhnigh an Breithneoir Costas Dlí gur leor .... euro a íoc isteach sa Chúirt
faoi chomhair chostais an fhreagróra (nó an achainígh) sin i leith, agus as siocair, éisteacht na cúise sin [nó ar dhóigh eile mar atá ráite i ndeimhniú an Bhreith-neora Costas Dlí], nó gur leorurrús le tabhairt in aghaidh na gcostas réamhráite banna faoi láimh agus faoi shéala an A.B. sin maille le beirt leorurra, i suim phionósach ... euro, agus é de choinníoll sa bhanna sin go n-íocfar an méid de
chostais an C.B. sin a dheimhneofar a bheith dlite ón A.B. sin agus iníoctha aige, gan a méid a dhul thar an tsuim sin ... euro [nó ar dhóigh eile de réir mar atá sa
deimhniú] agus fógra ... uair an chloig i dtaobh na n-urraí sin a bheith le tabhairt
d’aturnae an C.B. sin. Anois is é coinníoll an bhanna seo: Más rud é go n-íocfaidh
A.B. atá faoi cheangal mar a luaitear thuas, a oidhrí, a sheiceadóirí nó a riarthóirí, nó go gcuirfidh siad faoi deara go n-íocfar, go hiomlán agus go hionraic, le X.Y. thuasainmnithe, lena oidhrí, lena sheiceadóirí, lena riarthóirí nó lena shannaithe, suim iomlán .... nó costais dhleathacha an C.B. sin, an freagróir [nó an t-ach-ainíoch] i leith, agus as siocair, éisteacht agus thriail na cúise seo [nó ar dhóigh eile mar atá ráite sa deimhniú] go feadh ... euro, ansin ar an gcoinníoll sin a chomhlíonadh beidh an banna seo ar neamhní agus gan éifeacht, ach mura gcomhlíonfar é, fanfaidh an céanna i lánfheidhm agus i lánéifeacht.

Arna shíniú, arna shéalú agus arna sheachadadh, etc.

